
					এই পাতাটির মুদ্রণ সংশোধন করা প্রয়োজন। 
S8b. ভারতবর্ষ ।
হইয়াছিল, তাহাতে সন্দেহ নাই। লিপিতে দিগ্বিজয়ের পৌৰ্ব্বাপেীৰ্য্য নির্দেশ হয় নাই বটে ; কিন্তু লিপির ভৌগোলিক বিবরণ-সমূহ বিশেষ মূল্যবান, প্ৰতিপন্ন হয়।
张 肇 弗 লিপিতে দিগ্বিজয়-বৰ্ণন । এলাহাবাদ লিপির প্রারম্ভেই সমুদ্র-গুপ্তের রাজ্য-লাভের এবং তঁহার যুবরাজ-পদ প্ৰাপ্তিয় বিস্তৃত বিবরণ দেখিতে পাই। লিপির লেখক তিলভট্টক সমুদ্র-গুপ্তের দিগ্বিজয় চারি ভাগে বিভক্ত করিয়াছেন। তাহাতে বুঝা যায়,--(১) দক্ষিণাত্যের এগারটা জনপদ, (২) আৰ্য্যাবৰ্ত্তের নয়টীি রাজ্য, (৩) সীমান্ত-প্রদেশের সমুদায় নৃপতি এবং ( 8 ) যাবতীয় পার্বত্য জাতি সমুদ্রগুপ্তের পদানত হইয়াছিলেন। ফলতঃ, ভারতের প্রায় সকল প্ৰদেশই সমুদ্র-গুপ্তের বশ্যতা স্বীকার করিয়াছিল-সকল প্রদেশেই তঁহার প্রভুত্ব-প্রতিপত্তি বিস্তৃত হইয়াছিল। স্থূলতঃ, তিনিই এক হিসাবে ভারতের “এক ছত্র সম্রাট ।”
এলাহাবাদের লিপিতে যে ভাবে সে পরিচয় পরিবর্ণিত, ক্ৰমে তাহ প্ৰদৰ্শন করিতেছি । আৰ্য্যাবৰ্ত্ত-বিজয়-প্রসঙ্গে লিপিকার বলিয়াছেন,-
“রুদ্রদেব-মতিল-নাগদত্ত-চন্দ্ৰবৰ্ম্ম-গণপতিনাগ-নাগসেনাচুর্য্যত-নন্দী-বলবৰ্ম্মাদ্যনেকাৰ্য্যাবৰ্ত্তরাজপ্ৰসভোদ্ধারণোদ্ভুত্তপ্রভাবমহতাঃ পরিচারক কৃত্যসর্বােটবিক রাজস্য ।” লিপির উদ্ধৃত অংশ হইতে বুঝিতে পারি,-তখন আৰ্য্যাবৰ্ত্তে নয়টা বিভিন্ন স্বাধীন রাজ্য ছিল। সেই নয়ট রাজ্যে তখন র্যাহার রাজত্ব করিতেন, তঁহারা যথাক্ৰমে-রুদ্রদেব, মতিল, নাগদত্ত, চন্দ্ৰবৰ্ম্ম, গণপতিনাগ, নাগসেন, অচ্যুত, নন্দী, বলবৰ্ম্ম প্ৰভৃতি নামে অভিহিত ছিলেন। আৰ্য্যাবর্তের নৃপতিগণের মধ্যে তখন তাহারাই প্রধান-“রুদ্রদেব-বলবৰ্ম্মাদ্যনেকাৰ্য্যবৰ্ত্তরাজ” বাক্যে তাহাই বুঝিতে পারি।
ঐ নয় জন ব্যতীত আরও বহু রাজা ও নগর-জনপদ সমুদ্র-গুপ্তের বশ্যতা স্বীকার করিয়াছিল,-লিপির পূর্বোক্ত উক্তি হইতেই তাহাও বুঝা যায়। ফলতঃ, আৰ্য্যাবৰ্ত্ত বলিতে তখন যে ভুভাগ নির্দিষ্ট হইত, সেই ভূভাগেব সৰ্ব্বত্র সমুদ্র-গুপ্ত 'একছত্ৰ সম্রাট’ বলিয়া স্বীকৃত হইয়াছিলেন ।
তার পর করদ-রাজগণের উল্লেখ দেখি । তঁহাদের কেহ বা যুদ্ধে নিহত, কেহ বা যুদ্ধে বন্দী হইয়াছিলেন, কাহাকেও বা হৃতরাজ্য প্ৰত্যাৰ্পণ করা হইয়াছিল । লিপিতে সেই সকল রাজার নিম্নৰূপ পরিচয় প্ৰাপ্ত হই ; যথা,-
“কৌশলক-মহেন্দ্ৰ-মহাকান্তারক-ব্যান্ত্রিরাজ-কোবাডকমন্তরাজপৈষ্টপুৱক-মহেন্দ্ৰগিরি-কৌটু রক-স্বামিদত্তৈরন্দপল্লক-দমন-কাঞ্চেয়ক-বিষ্ণুগোপাবমুক্তাক ৷” এখানে কোশলরাজ মহেন্দ্রের পরিচয় পাই। আর পরিচয় পাই-মহাকান্তাররাজ ব্যান্ত্রের, পিষ্টপুররাজ মহেন্ত্রের, কেরলরাজ মন্টের, কোটুররাজ স্বামিদত্তের, কাঞ্চিরাজ বিষ্ণু গোপের এবং অবমুক্তপতি নীলরাজের।

		 এই পাতা শেষ সম্পাদিত হয়েছে ১৭:১৪টার সময়, ৮ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

